
Hivuliqti Aariak Uqarniaqtuq uvani Symons Uqarviani talvuuna 

Qanurinniatigut Kanataup Tun’ngaviagut  
  
IQALUIT, Nunavut (Aktuupa 6, 2009) Hivuliqti Eva Aariak angiqhimayaa 
qaitquyauhimagami Hivulliit Kanataliurahuat Buildings Trust-kunnit  uqariangani talvani 
Symons Uqarviani qanurinniatigut Kanataup Tun’ngaviagut Nuvaippa 3, 2009mi 
Charlottetown, PEImi.  
 
Hivuliqti uqarniaqtuq kiulugu uqautigiyaat ITK-kut Angiyuqaaqqaangata Mary Simon. 
Hivuliqtip uqautigiyaa atiqaqtuq “Iniqtiriniq Nunauyaanik Kanataup,” uqautigilluarlugit 
ihariagiyauyut, ihumagiyauyut pinahuaqtaillu Nunavutip.  
 
Una Symons Uqarvikhaq iliyauhimayuq 2004mi Trust-kunnit ilitariplugu 40nik 
ukiuningmat nalliutaa  1964mi angmaqhuni Confederation Centre of the Arts-mik 
Kuinimit unalu Kanataup Hivluqtiryuanganit Lester B. Pearson. Taamna Confederation 
Centre Kanataup itqaumatjutaa Hivulliit Kanataliurahuat katimaplutik Charlottetownmi  
1864mi.  
 
Ikiuq tamaat uqarvik atuqpagaat Kanatamiut ilitariyauhimayut inuit nunamingni 
uqariamingnilu ayunngittut qanurinniagut Kanataup tun’ngaviata, talvalu Kanatamiut 
ihumagiyainnik apiqqutigiyainniklu pilutik.   
 
Uqaqtut talvani Symons Uqarviani ilaqaqtut Nan’ngariyauyuq Jean Charest, Hivuliqtia 
Québec; Nan’ngariyauyuq Dennis Fentie, Hivuliqtia Yukon; Nan’ngariyauyuq Roy 
McMurtry, Maligaliqiyilluaq Ontariomi; Mark Starowicz, tuhaqtauyukhanik titiraqti 
tuhaqtakhaliqiyilu; Nan’ngariyauyuq Peter Lougheed, Hivuliqtigaluanga Alberta; unalu, 
Nan’ngariyauyuq John Crosbie, Kuinip Kivgaqtiata Ikayuqtia Newfoundlandmut 
Labradormullu.
 
 Aippaangani, Uqarvik atuqpagaa Nan’ngariyauyup Beverly Mclachlan, 
Maligaliqiyilluaq Kanatamut unalu Taakti Ian Wilson, Makpiraaliqiyi Tutquumaviliqiyilu 
Kanatami. 

